
Nuhi Gashi: Vérejtje pér MGJP-né
shqipe né vende té ndryshme té
Bashkimit Evropian

Nuhi Gashi, i cili ka kryer magjistraturén, ka
gené mésues dhe drejtor shkolle, pastaj mésues
i MGJP-sé né Berlin dhe éshté prej shumé vitesh
pérgjegjés né Ministriné e Arsimit té Repub-
likés sé Kosovés pér MGJP-né e gjuhés shqipe

né Evropé dhe mé tej. Pérmes kontakteve dhe
vizitave té tij té shumta népér shkolla si dhe po
ashtu népérmjet seminareve verore té organizu-
ara prej tij pér mésuesit dhe mésueset e MGJP-sé
shgipe nga e gjithé bota, ai e njeh né ményré
optimale situatén e MGJP-sé né vende té ndry-
shme dhe éshté i predispozuar pér té dhéné njé
véshtrim té pérgjithshém dhe pér té béré njé
krahasim né lidhje me kété, qé éshté i vlefshém
edhe pér grupe té tjera gjuhésore. Teksti éshté i
shkurtuar né krahasim me doréshkrimin origji-
nal.

Véshtrim i pérgjithshém

Mésimi i gjuhés shqipe si gjuhé e prejardhjes (MGJP-
ja) ofrohet né shumé shtete ku jetojné shqiptaré. Ajo
ndiget kryesisht nga pjesétaré té diasporés (qé prej
viteve 1960) dhe mé pak nga ata, té cilét u pérkasin
valéve mé té hershme té emigrimit. Deri né vitet 1990
MGJP-ja shqipe ishte né shumé vende pjesé t& mési-
mit plotésues jugosllav brenda sé cilés ajo géndronte
pothuajse plotésisht né hije (kufizim i pérmbajtjeve,
oferté aspak e ploté). Né lidhje me tensionet politike
né rritje, té cilat arritén pikén mé té larté me luftén e
Kosovés (1998/99) dhe me shpalljen e pavarésisé sé
Kosovés né vitin 2008, né vitet 1990-1995 u zhvilluan
plane dhe mjete mésimore té vecanta pér MGJP-né
e gjuhés shqgipe. Njékohésisht numri i shqgiptaréve né
diasporé u rrit pér shkak té luftés dhe refugjatéve nga
Republika e Shqgipérisé né até masé sa gé aktualisht
njé e treta e té gjithé shqiptaréve jetojné aktualisht
né emigrim.

Qéllimet e MGJP-sé sé gjuhés shqipe, fillimisht,
para sé gjithash, sigurimi i riintegrimit né shkollé pas
kthimit né atdhe, kané ndryshuar dukshém qé prej
atéheré dhe mund té pércaktohen si né vijim:

e Ruajtja e identitetit gjuhésor dhe kulturor té pre-
jardhjes edhe né vendin e ri.

o Mbéshtetja pér integrimin né shogériné e vendit té
emigrimit népérmjet njé identiteti t& mirézhvilluar
dykulturor dhe népérmjet kompetencés ndérkul-
turore.

e Lehtésimi i integrimit né kulturén e prejardhjes né
rastin e njé kthimi né atdhe

Plane mésimore, statusi ligjor, numri i nxénésve
té pérfshiré

Nga pala shqgiptare dokumente me réndési t&é madhe
pér MGJP-né jané: «Kurrikula pér mésimin plotésues
té gjuhés shgipe né diasporé» (e botuar né vitin 2007
nga Ministria e Arsimit té Kosovés), 19 fashikujt me
materiale mésimore (nga gjashté fashikuj pér cdo ni-
vel, nivelin fillor, nivelin e mesém, nivelin e avancuar
dhe njé pér até parashkollor), té krijuara né bashk-
épunim me Shkollén e Larté Pedagogjiké né Cyrih
2010-2013). Po ashtu jané edhe programi mésimor
dhe mjetet mésimore té tri niveleve, té cilat jané bo-
tuar nga Republika e Shqipérisé nga viti 2010 deri né
vitin 2012.

Né vendet e emigrimit ka instrumenta té ndryshém
themeloré dhe né kuadér té GJKV-sé, qé kufizohen
né parime, fusha etj. té pérgjithshme. Dokumente té
kétij lloji i kané zhvilluar, ndér té tjera, edhe Suedia,
Austria, disa lande té Gjermanisé dhe disa kantone té
Zvicrés, ku mé e miréfillta e kétyre instrumentave éshté
plani mésimor né kuadér té Cyrihut. Disa shtete kané
prodhuar madje edhe materiale dhe libra mésimore
né gjuhén shqipe, si¢ éshté Suedia dhe Austria (kra-
haso http://modersmal.skolverket.se/albanska/, http://
www.schulemehrsprachig.at/index.php?id=47).

Ekziston njé spektér i gjeré pérsa i pérket statusit
ligjor t& MGJP-sé né vende té ndryshme. Ai varion nga
njé mungesé e madhe e té marrit né konsideraté nga
ana e shtetit mbi gjuhét dhe kulturat e prejardhjes
deri te njé integrim i garté dhe i suksesshém i MGJP-sé
né sistemin shkollor té vendit t& emigrimit. Né varési
té késaj mund té béjmé njé ndarje pérgjithésuese té
tri formave té ndryshme té organizimit t&¢ MGJP-sé, té
cilat jané:



e Integrimi i MGJP-sé né sistemin shkollor (p.sh. Fin-
landé, Suedi, disa lande té Gjermanisé)

e Integrim i pjesshém (p.sh. disa kantone té Zvicrés)

o Kufizimi i bashképunimit vetém né projekte té cak-
tuara ndérkulturore deri te njé organizim i realizu-
ar plotésisht veté népérmjet shogatave shgiptare
té arsimit dhe kulturés (p.sh. Italia, Gregia, Britania
e madhe, Belgjika).

Pra né disa shtete MGJP-ja (duke pérfshiré edhe
shpérblimin e mésuesve) éshté e integruar plotésisht
né sistemin shkollor dhe béhet gjithashtu objekt stu-
dimesh linguistike dhe pedagogjike, ndérsa né shumé
vende té tjera ndodh ndryshe. MGJP-ja shihet si njé
oferté né formé vullnetare, organizimi dhe pagesa e
saj do t'u lihet shogatave kulturore dhe arsimore té
grupit gjuhésor pérkatés, shogata té cilat kryesisht
nuk arrijné njé cilési profesionale dhe mund t'i pér-
gjigjen vetém njé numri té kufizuar nxénésish. Né
kété tip edhe mundésité e trajnimeve pér mésuesit e
MGJP-sé jané minimale ose inekzistente dhe kontak-
tet me mésuesit gé punojné né shtet jané té kufizuara
né minimum. Statusi dhe kénagésia kundrejt punés
éshté shumé e ulét.

Pér té théné éshté gjithashtu gé deri tani as
Kosova dhe as Shqipéria nuk ia ka dalé mbané pér
ta pérmirésuar kété situaté népérmjet marréveshjeve
dypaléshe me vendet e emigrimit ose népérmijet kon-
tributeve financiare nga veté ata.

Interesante éshté se né ato shtete, té cilat e kané
integruar MGJP-né né sistemin e rregullt shkollor, njé-
kohésisht éshté rritur dukshém edhe suksesi né shko-
llé i fémijéve dhe té rinjve me prejardhje emigrimi
né sistemin e rreqgullt shkollor. Kjo me siguri si rrje-
dhojé e integrimit dhe kompetencés ndérkulturore té
pérmirésuar. Né kété aspekt nuk éshté rastési gé né
universitetet e Suedisé, Austrisé ose Nordhein-West-
falen-it gjenden shumé mé shumé shqiptaré té brezit
té dyté té emigrantéve sesa né universitetet e Parisit,
Brukselit, Romés ose Athinés, ku MGJP-ja géndron po-
thuajse plotésisht né hije. Nuk ka dyshim gé MGJP-ja
paraget njé ndihmesé té madhe pér ndértimin e njé
karriere né shkollé.

Sipas té dhénave statistikore t& Ministrisé sé Arsi-
mit né Kosoveé rreth 30.000 nxénés shqiptaré ndjekin
MGJP-né shqgipe. Kéta nuk jané mé shumé se 2% e
fémijéve shqgiptaré né diasporé qé ndjekin arsimin e
detyrueshém. E réndésishme pér t'u véné né dukje
éshté shpérndarja népér vende: Pérgindjen mé té ma-
dhe té ndjekésve té MGJP-sé e zé Finlanda (MGJP-ja
e integruar; rreth 80 %). Mé pas vijné Suedia (70%),
Austria (50%), Gjermania (10 %, me luhatje té& médha
ndérmjet landeve), Zvicra (mé tepér se 8%) etj. Pér
té mos u harruar éshté se né disa vende evropiane,

pavarésisht numrit té konsiderueshém té emigrantéve
shqgiptaré, nuk ofrohet MGJP-ja pér shkak té arsyeve
té ndryshme.

Problematika té hapura

Nga ana shkencore (ndérkulturore, didaktike, lingu-
istike dhe psikologjike) réndésia e MGJP-sé nuk vihet
aspak né diskutim. Megjithaté pérpunimi dhe krijimi i
njé baze teorike dhe udhézimeve té dobishme didak-
tike-metodike éshté véshtirésuar masivisht né shumé
vende nga statusi i saj jo i sigurt ligjor (oferté né formé
vullnetare) dhe nga kushtet e pafavorshme pér kriji-
min dhe zhvillimin e saj (koha e kufizuar, pagesa jo té
mira, ofrime té pakta trajnimesh etj.). Késaj i shtohen
edhe ngarkesa né rritje e kurrikulés sé& mésimit té rre-
gullt népérmjet I1éndéve dhe ushtrimeve té reja dhe
gjithashtu «lufta» e ofruesve nga mé té ndryshém pér
té z&né kohén e liré té nxénésve.

Pér shkak té numrit tejet té vogél té nxénésve mé-
simi duhet gjithashtu shpesh té kryhet né njé sistem
prej disa klasash me grupe gé jané shumé té ndrysh-
me pérsa i pérket moshés, kompetencés gjuhésore,
prejardhjes familjare etj. Puna si mésuese né klasa té
tilla éshté jashtézakonisht e ngarkuar dhe kérkon pér-
gatitje dhe kualifikime, té cilat shkojné pértej trajnimit
té rregullt.

Vetém néqoftése mésuesit e MGJP-sé mbéshte-
ten si nga vendi i prejardhjes ashtu edhe nga vendi
i emigrimit jo vetém institucionalisht (integrim mé i
miré né sistemin e rregullt shkollor, pagesé e arsy-
eshme et].), por gjithashtu té mbéshteten né ményré
aktive pér trajnimin e tyre p.sh. né pérvetésimin dhe
zbatimin e parimeve té mésimnxénies sé individualizu-
ar, mésimnxénies pérmes lojérave dhe asaj dixhitale.
Vetém atéheré mund té shfaget MGJP-ja si njé oferté
térheqgése dhe e réndésishme.

